
ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ

ᑯᐸᐃᒡ ᐊᒻᒪ ᓄᓇᕗᑦ ᐊᑎᓕᐅᖅᐴᒃ ᐱᓕᕆᖃᑎᒌᖕᓂᕐᒧᑦ ᐊᖏᖃᑎᒌᒍᑎᒥᒃ 

ᐱᔾᔪᑎᖃᖅᑐᓂᒃ ᐅᐃᕖᓂᒃ

ᐃᖃᓗᐃᑦ, ᓄᓇᕗᑦ (ᐋᒌᓯ 22, 2007) – ᓄᓇᕗᒻᒥ ᓯᕗᓕᐅᖅᑎ ᐹᓪ ᐅᑲᓕᖅ, ᑭᒡᒐᖅᑐᐃᓪᓗᓂ ᒥᓂᔅᑕᒥᒃ 

ᐃᓕᖅᑯᓯᓕᕆᔨᒃᑯᓐᓄᑦ ᓗᐃ ᑕᐹᕐᔪᖕᒥᒃ ᑯᐸᐃᒡᓗ ᒥᓂᔅᑕᖓᓂᒃ ᐱᔭᒃᓴᖃᑦᑎᑕᐅᓪᓗᓂ ᑲᓇᑕᒥ 

ᒐᕙᒪᓕᕆᔨᒃᑯᓐᓄᑦ, ᓄᓇᖃᖅᑳᖅᓯᒪᔪᓕᕆᔨᒃᑯᓐᓄᑦ, ᐅᐃᕖᓂᒡᓗ ᑲᓇᑕᐅᑉ ᐃᓗᐊᓂ, ᑐᑭᓯᒋᐊᕈᓐᓇᕐᓂᕐᒧᑦ ᐸᓄᐊ 

ᐸᓚᑎᐅ ᐅᓪᓗᒥ ᐊᑎᓕᐅᖅᓯᖅᑲᐅᕗᖅ ᐱᓕᕆᖃᑎᒌᖕᓂᕐᒧᑦ ᑕᐅᖅᓰᖃᑎᒌᖕᓂᕐᒧᓪᓗ ᐊᖏᖃᑎᒌᒍᑎᒥᒃ ᑯᐸᐃ 

ᒐᕙᒪᒃᑯᖏᓐᓂ ᓄᓇᕗᑦ ᒐᕙᒪᒃᑯᖏᓐᓂᓪᓗ ᐅᐃᕖᓕᕆᓂᕐᒧᑦ.

ᑖᓐᓇ ᐊᖏᖃᑎᒌᒍᑎ ᐱᓕᕆᖃᑎᒌᒃᑎᑦᑎᓂᐊᖅᐳᖅ ᑕᐅᖅᓰᖃᑎᒌᒃᑎᑦᑎᕙᒡᓗᓂᓗ ᐅᑯᓇᓂ 

ᐋᓐᓂᐊᖅᑐᓕᕆᓂᕐᒧᑦ, ᐃᓕᓐᓂᐊᖅᑐᓕᕆᓂᕐᒧᑦ, ᐅᖃᐅᓯᑦ ᐊᑐᐊᒐᖏᓐᓂᒃ ᐋᕿᒃᓱᐃᕙᓪᓕᐊᓂᕐᒧᓪᓗ, 

ᐃᓕᖅᑯᓯᕆᔭᐅᔪᒧᑦ, ᒪᒃᑯᒃᑐᓕᕆᓂᕐᒧᑦ ᑮᓇᐅᔾᔭᒃᓴᕋᓱᖕᓂᐅᕙᒃᑐᒧᓪᓗ.

“ᑖᓐᓇ ᐊᖏᖃᑎᒌᒍᑎ ᐅᔾᔨᕆᔭᐅᓕᖅᑎᑦᑎᕗᖅ ᐱᕙᓪᓕᐊᑎᑦᑐᒪᒻᒪᕆᒃᑕᑦᑎᓐᓂᒃ ᓄᓇᕗᒻᒥ ᐅᐃᕖᓕᖕᓄᑦ 

ᓄᓇᓕᖕᓄᑦ ᓂᕆᐅᒃᐳᒍᓪᓗ ᐱᓕᕆᖃᑎᖃᕐᓂᐊᕐᓂᑦᑎᓐᓂᒃ ᑯᐸᐃᒡᒥ ᐅᔾᔨᕐᓇᖅᓯᑎᑦᑎᓇᓱᒃᑎᓪᓗᑕ ᐅᐃᕖᑎᑐᑦ 

ᐅᖃᐅᓯᓕᖕᓂᒃ ᐅᑭᐅᖅᑕᖅᑐᒥ, “ ᑕᐹᕐᔪᒃ ᐅᖃᖅᑐᖅ.

ᒥᔅᑕ ᐸᓚᑎᐅ, ᐅᖃᓪᓚᒃᑎᓪᓗᒍ, ᓇᓗᓇᐃᖅᓯᓚᐅᖅᐳᖅ ᐱᒻᒪᕆᐅᓂᖓᓂᒃ ᒐᕙᒪᒃᑯᑦ ᐅᐃᕖᓕᖕᓄᓪᓗ ᓄᓇᓕᖕᓄᑦ

ᓄᓇᕗᒻᒥ ᐊᒃᑐᐊᓂᖃᖃᑦᑕᐅᑎᕙᖕᓂᖏᑦ ᐱᓕᕆᐊᖃᕐᓂᐊᕐᓂᖏᓐᓂᒃ ᑯᐸᐃᒡᒧᑦ ᑐᕌᖓᔪᓂᒃ.

“ᐊᖏᖃᑎᒌᒍᑎᐅᑉ ᐊᑎᓕᐅᖅᑕᐅᓂᖓ ᒐᕙᒪᑦᑎᓐᓂ ᑕᑯᒃᓴᕈᖅᑎᑦᑎᑦᑎᐊᖅᐳᖅ ᐊᖏᒻᒪᕆᒃᓯᒪᓂᑦᑎᓐᓂᒃ 

ᐅᔾᔨᕐᓇᖅᓯᑎᑦᑎᒃᑲᓐᓂᕈᒪᓂᕐᒧᑦ ᐅᐃᕖ ᐅᖃᐅᓯᖓᓂᒃ ᐃᓕᖅᑯᓯᖓᓂᒡᓗ ᑲᓇᑕᓕᒫᒥ ᑲᑐᔾᔨᖃᑎᒌᖏᓐᓂᒃ,” 

ᐸᓚᑎᐅ ᐅᖃᖅᑐᖅ. “ᐊᒡᒋᖅᑐᒥ ᐱᓕᕆᖃᑎᒌᖕᓂᐊᖅᑐᓂᒃ ᐅᐃᕖᓄᑦ ᓄᓇᕗᒻᒥ ᐅᐃᕖᑎᑐᑦ-ᐅᖃᐅᓯᓕᖕᓄᑦ 

ᓄᓇᓕᖕᓂ ᓇᓗᓇᕈᓐᓃᖅᑎᑦᑎᑦᑎᐊᖅᐳᖅ ᓴᙱᒃᑎᒋᐊᖅᑎᑦᑎᓂᕐᒧᑦ ᑯᐸᐃᒡ ᐊᒻᒪ ᐅᐃᕖᓄᑦ ᓄᓇᓕᒋᔭᐅᔪᓕᒫᑦ

ᐊᒃᑐᐊᓂᖃᖃᑦᑕᐅᑎᕙᖕᓂᖏᓐᓂᒃ.”

- 30 -

ᖃᐅᔨᒋᐊᕐᕕᐅᔪᓐᓇᖅᑐᑦ:

ᖁᐸᓄᐊᖅ Francois Choquette

ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ ᐱᓕᕆᕝᕕᒃ Direction de la francophonie et

ᓄᓇᕗᑦ ᒐᕙᒪᖓ des Bureaux du Quebec ua Canada

(867) 975-5507 Government of Queebec

Scloutier1@gov.nu.ca (418) 644-5794

Francois.choquette@mce.gouv.qc.ca

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᒪᓂᒪᑎᑕᐅᕗᑦ ᐃᓄᒃᑎᑐᑦ, ᖃᓪᓗᓈᑎᑐᑦ, ᐃᓄᐃᓐᓇᖅᑐᑦ ᐅᐃᕖᑎᑐᓪᓗ ᐅᕙᓂ www.gov.nu.ca.

Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca.

Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca

mailto:Francois.choquette@mce.gouv.qc.ca

